
Боныхъёд
Республикёйы гидрометцентр куыд хъусын кёны, афтёмёй абон, 13 мар-

тъийы,  нё уардзён. Уёлдёфы температурё республикёйы — 2 – 7 градусы 
хъарм, Дзёуджыхъёуы — 2 – 4 градусы хъарм. 

Боны дёргъ — 11,49 Хурыскаст — 06,16
Хурныгуылд — 18,05

Валютёйы аргъ Доллар — 90,19
Евро — 99,19 12 +

ЮБИЛЕЙ
А зёххыл хорз адём фылдёр ис

ÑÏÎÐÒÈÂÎÍ ÔÈÄÈÓ¨Ã
Хъёбысхёст

                                    www.rastdzinad.ru
                                vk.com/club217633221  
                                t.me/gazetarastdzinad1923

      Дзырды фарн
   Нал ис,  нал,  фёллойён кад,
Уёд кёцёй цёуа бёркад?

ЦОМАЙТЫ Ростислав

Кусёг фембёлд  

Дзёуджыхъёуы 
дарддёры рёзты нысантё

Мёскуыйы кусёг балцы 
уёвгёйё, РЦИ-Аланийы 
Сёргълёууёг Сергей 
МЕНЯЙЛОЙЁН бёстон 
ныхас рауад корпора-
ци «ДОМ.РФ»-йы ми-
нёвёрттимё. Фёбёрёг 
кодтой Дзёуджыхъёуы 
дарддёры рёзты хицён 
нысантё.
Куыд зонём, афтёмёй 

Дзёуджыхъёуы дарддёры 
рёзты пълан у стратегион до-
кумент, уым бёрёг дарынц 
республикёйы сёйраг саха-
ры райрёзты иумёйаг рахё-
цёнтё 2033 азмё. Бакуыс-
той ёмё бацёттё кодтой 
промышленносты, логисти-
кёйы, социалон-культурон 
ёмё туристон-креативон 
кластеры, цёрёнуётты къа-
базы арёзтады, сахайраг ал-
фамбылайы ёмё инженерон 
инфраструктурёйы бёстон 
хатдзёгтё.
Уёрёсейы Президент 

Владимир Путины амындёй 
«ДОМ.РФ»-йы специалисттё 
документыл бакуыстой, РЦИ-
Аланийы разамындимё сын 
уыд фидар бастдзинёдтё 
ёмё ёмгуыстад. Пъланыл 
кусгёйё, хыгъд ёрцыдысты 
Дзёуджыхъёуы цёрджыты 
фёндёттё дёр. 

Сергей Меняйлойы ныха-
сёй документы ахадындзи-
над у егъау, йе ‘мгъуыдтё 
сты алыхуызон. «Нысанты иу 
хай сёххёст кёндзысты цы-
быр рёстёгмё, иннётён се 
‘мгъуыдтё сты дёргъвётин-
дёр. Документмё бахастой 
135 проекты бёрц, ныр уал 

дзы 35 царды рауадзын бан-
тысдзён. Тагъд сё рахёс-
дзысты     ёхсёнадон     байхъуыс-
тытём», – фёбёрёг кодта 
РЦИ-Аланийы Сёргълёууёг.

«ДОМ.РФ»-йы проектон 
къорды разамонёг Ксения 
Голубева куыд радзырдта, 

афтёмёй ныртёккё куыст 
цёуы документы бёрёг-
гонд  сёйраг рахёцён-
тыл. «Нё зёрды ис кластер 
«Кинохроника»-йы ёппёт 
фёзилёнтыл, дыууё инже-
нерон нысаныл бёстондёр 
бакусын. Цалынмё проект-
тё царды уагъд ёрцёуой, 

уёдмё сём нё хъус дар-
дзыстём», – радзырдта 
Ксения Голубева.

РЦИ-Аланийы 
Сёргълёууёджы 
ёмё Хицауады 
пресс-службё

Хёрзаудён акци 

Суворовонты ёвёрён 
уёлахизмё 

Цёгат Кавказы Суворовон ёфсёддон училищёйы историйы ног 
сыф фёлдёхт ёрцыд 2000-ём азы. Уёд Дзёуджыхъёуы байгом 
училищёйы ног, аив ёмё уёрёх бёстыхай, нырыккон домён-
тён дзуапп чи дётты, ахём комплекс. Цы 450 суворовоны дзы       
ахуыр кёны, уыдон сты Цёгат Кавказы республикётёй, Красно-
дар ёмё Стъараполы крайтёй, Мёскуы, Мурманск, Ханты-Ман-
сийскёй. Ёдёппётёй сты Уёрёсейы 28 регионёй. 
Сё къухы цы ёнтыстдзинёдтё 

ёфты, уымёй разамынд бузныг сты 
сё ахуыргёнджыты, хъомылгён-
джыты ёмё ныййарджыты иумёйаг 
куыстёй. Ныййарджытё Хъороты 
Алан, Челдыты Витали, Цорёты 
Жаннё, Рузаннё Акопян ёмё 
бирё иннётё сты арфёйы аккаг. 
Уёдё сёрыстыр сты сё рауагъ-
донтёй дёр, Уёрёсейы Хъайтар  
Абайты Юрийё – дёлбулкъон, 
Лёгдзинады ордены ёртё хатты 
кавалер Михаил Солодкинёй. 
Хъыгагён, фараст рауагъдоны фё-
мард сты, сёрмагонд ёфсёддон 
операцийы архайгёйё. 
Училищёйы историимё, йё або-

ны куыстимё нё базонгё кодта хи-
цауы хёдивёг хъомыладон куысты 
фёдыл, запасы булкъон Михаил 
Шерстобитов. Ёрыгон суворовон-
ты зонгё кёнынц ёфсады служ-
бёйы сусёгдзинёдтимё,  уыцы иу 
рёстёг сын ёмбарын кёнынц, нё 

бёстёйы цы  вазыгджын политикон 
цаутё цёуы, уыдоны мидис.  Уёрё-
се цы ёфсёддон операци расидт 
Донбассы республикёты,  ууыл ёнё 
дзургё нёй, уымён ёмё сё хъо-
мылгёнинёгты ныййарджытё, сё 
хистёр ёфсымёртё абон сты хёс-
ты цёхёры. Алы къуырисёры дёр 

семё цёуы «Вазыгджын ныхас» ацы 
темёйыл. Аразынц фембёлдтытё, 
йё фёлладуагъды рёстёг, кёнё 
йёхи дзёбёх кёнынмё чи ссыд, 
уыцы хёстонтимё.
Ныр цалдёр хатты алыхуызон   ахуы-

радон курсытё, семё сё ахуыр-
гёнджытё, ныййарджыты комитет, 

афтёмёй,  арвыстой  гуманитарон 
ёххуыс 58-ём Ёфсады дёлхайёд-
тён. Ацы аз ахём ёрвитёггёгтё 
райстой  Хуссар Ирыстоны 4-ём 
ёфсёддон базё ёмё, семё цы 
429 мотоёхсён полкъ ис, уыдон. 
Службё дзы кёнынц, Ирыстонёй 
мобилизацигонд чи ёрцыд, уыцы 
лёппутё, 67-ём зенитон-ракетон 
бригадё, 5031 ёхсён полкъ, 429 
мотоёхсён полчъы танчы батальон, 
19-ём ёхсён дивизитё. Арвыстой 
сын адджинёгтё, мидёггёгтё, хи 
быд цъындатё, сёрмагонд пленкё, 
цёмёй схъарм кёной сё бёсты-
хёйттё. Ахуырдзаутё ныффыстой  
фыстёджытё, сёрыстыр сё кёй 
сты, уёлахизимё сём кёй ён-
хъёлмё кёсынц. Цорёты Жаннё 
нын равдыста, хёстонтё блиндажы 
уыцы фыстёджытё куыд кастысты, 
ахём видео.

«Хёстонтимё бастдзинад махён 
тынг ахсджиаг у, хъуамё сывёл-
лёттё дёр хатой, сё фыстёджы-
тыл сын ёхсызгонёй кёй сёмбёл-
дысты, уый. Мёхицёй йё зонын, 
Цёцёны контртеррористон  опе-
рацийы рёстёг госпитёлмё куы 
бахаудтён, уёд-иу куыд ёхсызгон 
уыдысты ахём лёвёрттё, уый», – 
зёгъы Михаил Шерстобитов.
Фронты ма хъёуынц нырыккон 

техникон фёрёзтё дёр. Уёдё сын 
куыд баххуыс кёнём, зёгъгё, не-
мыцаг ёвзаджы ахуыргёнёг Цё-
голты Виктория ёмё чиныгдоны 
кусёг Битарты Мёдинё расид-
тысты  макулатурё ёмбырд кёнын, 
ацы куыстмё бавнёлдтой ёппёт 
курсытё ёмё сё ахуыргёнджытё 

дёр.  Ссардтой, ёнёгёдыйё сын 
сё макулатурё чи ёлхёны, ахём 
адёймаджы дёр. Фаронёй сын цы 
‘хцайы фёрёзтё бантыст бакусын, 
уыдонёй балхёдтой квадракоптер-
тё, тепловизортё, хостё. Суворо-
вонты номёй цалдёр хатты ёхцайы 
фёрёзтё радтой хёрзаудён фонд 
«Сердце Виктория»-йы разамонёг 
Адайты Верёмё, цёмёй балхё-
на дронтё, ёмё хёдтулгё «Нивё». 
Сёрён архайды фёдыл хъёппё-
рисджын ёмё ёнёхин адёймаг 
Цёголты Викторияйы Ёппётуёрё-
сейон хёрзаудён фонд «Своих не 
бросаем» схорзёхджын кодта май-
данёй. 

«Мах куы нё, уёд чи?», – афтё 
ёмбарын кёны сё патриотон ар-
хайд хъомылгёнёг Тамилё Гаспа-
рян. Уыдон дёр сарёзтой хёрза-
удён акци «Уёрёсейы салдатён». 
Йё фёлгёты концерттё ёмё лё-
вёрттимё бабёрёг кёнынц, Дзёу-
джыхъёуы госпитёлы йёхи чи дзё-
бёх кёны, уыцы салдётты. 
Ацы училищёйён йё истори рай-

дыдта 1943 азы Адёмон комиссара-
ды советы уынаффёмё гёсгё. Йё 
рауагъдонтё бёстёйы историмё 
бахастой егъау ёвёрён  сё хъай-
тардзинадёй, сё бёстёмё уар-

зондзинад иу ёмё дыууё хатты нё 
равдыстой. Уёдё абон дёр нё бёс-
тёйы иттёг патриотты кёй хъомыл 
кёнынц, уый  гуырысхойаг нёу. 

МАМИАТЫ Лолитё

Лёггёдтё 

Донуадзён хётёлтё ивынц
Дыууё азы мидёг Цёгат Ирыстоны бындуронёй ра-

царёзтой донуадзён хызёджы 559,7 километры. Уый 
тыххёй йё телеграм-каналы фехъусын кодта регионы 
Сёргълёууёг Сергей МЕНЯЙЛО.
Йё ныхёстём гёсгё, 

ёрмёст Беслёны баивтой 
инженерон хызёджы 230 
километры. Ахём куысты-
тё фесты Винограднёйы, 
Сухотскёйы, Веселёйы, Ел-
хоты, Комсомольскы, Сун-
жё, Ногир, Толдзгуын ёмё 
Змейкёйы хъёуты.

«Ацы аз дёр коммуналон 
инфраструктурё ногдёр 
кёныны куыст дарддёр 
кёндзыстём. Алагиры ра-
йоны центры, Црау, Ног-
хъёу, Цаликово, Уёллаг 

Бирёгъзёнг, Рёмоны-фыр-
ты номыл поселок, Дзуары-
хъёу, стёй Дигорайы ны-
ридёгён бавнёлдтой дон-
уадзён хётёлтё ивынмё», 
– фёбёрёг кодта респуб-
ликёйы разамонёг.
Инженерон хызёг ивыны 

куыстытё ма цёуынц дёрд-
дзёф хёххон хъёутё Мы-
зур, Уынал, Зджыд, Бурон 
ёмё Зынцъары дёр.
Сергей Меняйло куыд 

зёгъы, афтёмёй Цёрён-
уатон-коммуналон хё-

дзарады, артаг ёмё энер-
гетикёйы министрадён 
хёсгонд ёрцыд пъланмё 
гёсгё архайын.

«Ёппёт куыстытё дёр 
фёуын хъёуы бёрёггонд 
ёмгъуыдтём бёрзонд 
хёрзхъёддзинадимё. Ком-
муналон авариты нымёц 
дзёвгар фёкъаддёр кёнын 
хъёуы,  сёйрагдёр та – цы 
лёггёдтё дёттём адё-
мён, уыдон хъуамё нывыл 
уой, – бафиппайдта регионы 
Сёргълёууёг.

ГАПБАТЫ Алетё 

Парламентон ёмбырдёй  

Уавёр домы иумёйаг цёстдард
Парламенты социалон политикё, ёнёниздзинад 

хъахъхъёнынад ёмё ветеранты хъуыддёгты фёдыл 
комитет сарёзта ёмбырд ахём фарстайы фёдыл:  
«Республикё Цёгат Ирыстон-Аланийы тарниз рапара-
хат кёнын не ‘руадзыны мадзёлтты тыххёй». 
Ёмбырд саразыны ёфсон 

уыд, республикёйы фтизи-
атрон службёйыл 100 азы 
кёй сёххёст, Цёгат Ирыс-
тоны паддзахадон медици-
нон академийы фтизиопуль-
монологийы кафедрёйыл 
та – 80 азы, уый. Ёмбырд 
йё разныхасёй байгом 
кодта Парламенты Сёр-
дар Тускъаты Таймураз. 
Йе ‘ргом историмё аздах-
гёйё, бафиппайдта, фарс-
та нё республикёйён ахс-
джиаг кёй у ивгъуыд ёнусы 
20-ём азтёй. Куыд загъта, 
афтёмёй тарнизы тёссаг-
дзинадыл йё наукон куыс-
тыты фыста ёмё йё не 
‘руадзыныл архайдта фыц-
цаг ирон профессор, дох-
тыр Мысыкаты Мёхёмёт 
дёр. «Тарнизы ныхмё фыц-
цаг диспансер Цёгат Кавка-
зы фёзынд Ирыстоны, ёмё 
абон нё хёс у ацы тёссаг 
низы ныхмё тох кёныны 
хъуыддагён закъонёвёры-
надон бындуртё аразын», 
– загъта Тускъаты Таймураз. 

Уыцы закъонёвёрынадон 
бындурты тыххёй йё ра-
ныхасы бёстон ёрдзырд-
та Парламенты социалон 
политикё, ёнёниздзинад 
хъахъхъёнанад ёмё вете-
ранты хъуыддёгты фёдыл 
комитеты сёрдар Реуазты 
Ларисё. Куыд загъта, аф-
тёмёй комитет 2001 азы 
бакуыста тарнизы парахат 
не ‘руадзыны тыххёй за-
къоныл, ёмё йё Парла-
мент сфидар кодта. Уёдёй 
абонмё йём рёстёджы 
домёнтём гёсгё хаст цё-
уынц хъёугё ивддзинёдтё. 
Ацы закъон у тарнизы про-
филактикёйы, диагности-
кёйы, рынчынты дзёбёх 
кёныны ёмё сё реабили-
тацийы бындурон документ. 
Хицаудзинад ёххёстгё-
нёг оргёнты, Парламенты 
депутатты, медицинон ку-

сёндётты разамонджы-
ты ‘рдыгёй фарста алыг 
кёнынмё иумёйаг цёс-
тёнгас кёй ис, уый фёрцы 
къухы бафтыдысты, зёрдё 
рухс кёмёй кёны, ахём 
бёрёггёнёнтё. Ивгъуыд, 
2023, аз Цёгат Ирыстон 
ист ёрцыд, тарниз парахат 
кём кёны, сагъёссаг уыцы 
регионты номхыгъдёй. Ив-
гъуыд азы бёрёггёнён-
тём гёсгё, алы 100 мин 

цёрёгёй нём тарнизёй 
рынчынтё, сё нымёцмё 
гёсгё, сты 22, 5 (афтёмёй 
та нысанмё гёсгё бёрёг-
гёнён уыд 37). Сывёллёт-
ты ‘хсён дёр уыцы бёрёг-
гёнён зынгё фёкъаддёр 
ёмё ныртёккё у 10,8. 
Зёрдёмёдзёугё ахём 

бёрёггёнёнтё республи-
кёйы рагёй дёр нё уыд 
ёмё ныр къухы бафтыдыс-
ты, тарнизы ныхмё нём 
ног диспансер кёй фёзынд 
ёмё дзы рынчынты дзёбёх 
кёныны хъуыддаджы ног 
мадзёлттёй кёй архайынц, 
фыццаджыдёр, уый фёрцы. 
Ацы медицинон кусёндоны 
ног гёнёнты тыххёй уыд 
йё сёйраг дохтыр Кобе-
сты Николайы раныхас. 
Уыцы гёнёнтёй иу – рын-
чынты дзёбёх кёнгёйё, 
телемедицинёйы ёххуы-

сёй уёрёх кёй пайда кё-
нынц, уый. Йё ныхасмё 
гёсгё, тарнизы парахат не 
‘руа-дзыны уавёрыл бынтон 
хорзёрдём фёбёрёг  уы-
дзён сывёллётты тарни-
зёй дзёбёхгёнён диспан-
сер, стёй сывёллётты са-
натори нём куы фёзыной, 
уёд уыцы хъуыддаг.  
Уыцы хъуыддагыл ныри-

дёгён куыст кёй цёуы, 
стёй, тарниз не ‘руадзыны 
фарстайён социалон аха-
дындзинад кёй ис, уый фё-
дыл уыд йё раныхас нё рес-
публикёйы ёнёниздзинад 
хъахъхъёнынады министры 
фыццаг хёдивёг Хётёгты 
Фатимёйён. Куыд загъ-
та, афтёмёй, куыд ёппёт 
Уёрёсейы, афтё Цёгат 
Ирыстоны дёр тарнизёй 
рынчынты нымёц кёны 
къаддёр. Фёлё йё фёз-
уатмё гёсгё нё гыццыл 
республикёйён йё цёр-
джыты нымёц ёгёр бирё 
кёй у, уый у сагъёссаг ёу-
уёл ёмё домы иудадзыг 
цёстдард.        
Тарнизёй сывёллёт-

ты бахъахъхъёныны ма-
дзёлтты фёдыл ныхас 
кодта Фтизиопульмоноло-
гийы   республикон клини-
кон центры сёйраг дохтыры 

хёдивёг, Ёнёниздзинад 
хъахъхъёнынады минис-
трады сывёллётты сёй-
раг ёнёштатон фтизиатр          
Цхуырбаты Маринё. Тар-
низ не ‘руадзыны хъуыд-
даджы ёнёниздзинад 
хъахъхъёнынады къабазы 
фыццаградон къёпхёнён 
цы ахадындзинад ис, уый 
фёдыл та дзырдта Дзёу-
джыхъёуы 7-ём поликли-
никёйы сёйраг дохтыр Гё-
лёуты Иринё.  
Кёронбёттёны ёмбырды 

архайджытё рахастой ёх-
хёстгёнинаг бёлвырд ёмё 
комкоммё уынаффётё         
республикёйы Хицауадён, 
хицаудзинад ёххёстгёнёг 
оргёнтён ёмё медицинон 
кусёндёттён. 

ДЕДЕГКАТЫ Зёлинё

 Ёвзёрстытё – 2024  Хицауады ёмбырдёй 

Ахуырад ёмё           
культурёйы фарстатё
РЦИ-Аланийы Хицауады Сёрдар ДЗАНАЙТЫ Ба-

рисы разамындёй скодтой ёмбырд. Ныхас цыдис 
иуёй-иу закъоны проекттём ивддзинёдтё бахёссы-
ны, нё республикёйы социалон-экономикон, ахуы-
рад ёмё культурёйы рёзты  фарстатыл.

 Ёмбырды архайджытё 
ёркастысты  нё республи-
кёйы уёлёмхасён ахуыра-
димё баст ног проекттём. 
РЦИ-Аланийы ахуырад ёмё 
наукёйы министр Алыбег-
ты Эллё куыд радзырдта, 
афтёмёй Цёгат Ирыстоны 
ахуырады къабазы фёзын-
дзён 20 мин ног бынаты. 

 – Ацы фарстайыл арха-
йём, РЦИ-Аланийы Сёргъ-
лёууёг Сергей Меняй-
ло  нын кёй бахёс кодта, 
уыцы нысанты бындурыл. 
2021 азёй абонмё нём 
фёзынд 45 мин бына-
ты.  Федералон субсидиты 
19  милуан   сомы    фёр-
цы уёрёхдёр кёндзыс- 
тём нё гёнёнтё 20 мин 
ног бынатён.   Ацы аз нё ре-
спубликёйы ацёудзён ёв-
зонг туристты ёппётуёрё-
сеон  ёмбырд. Ирыстонмё 
ёрцёудзысты нё бёстёйы 
алы регионтёй скъоладзау-
фёсивёд. Ёмбырды нысан 
у рёзгё фёлтёры зонгё 
кёнын нё бёстёйы ёп-
пёт субъекттимё ёмё се 
‘хсён хёлардзинады тёгтё 
бёттын. Уымёй уёлдай, са-
раздзыстём конкурс «РЦИ-
Аланийы  афёдзы хуыз-
дёр ахуыргёнёг». Ацы кон-
курсы бындурыл нё рес-
публикёйы горёттё ёмё 
районты ёнтыстджындёр  
астёуккаг скъолатё  райс-

дзысты гранттё 60 милуан 
сомы, – загъта министр. 

 Дзанайты Барис уёлём-
хасён ахуырады фарстатём 
ма ноджыдёр бафтыдта, нё 
республикёйы кёй цёуы,  
егъау  куыст нырыккон  нау-
кон-техникон центртё рай-
рёзын кёныны. 

– Цёгат Ирыстоны ны-

ридёгён ёнтыстджынёй 
кусынц, «Рёзты тёлмы-
тё» кёй хонынц, ахём 128 
наукон-техникон центры. 
Афё-дзы кёронмё ма бай-
гом кёндзыстём ноджыдёр 
13. Ацы проект арёзт цёуы 
нё республикёйы рёзгё 
фёлтёры курдиёттё ёмё  
гёнёнтё раргом кёныны 
тыххёй, – загъта Хицауады 
Сёрдар.
РЦИ-Аланийы культурёйы 

министр Фидараты Сос-
лан та  радзырдта,    иуёй-
иу ахуырадон организациты 
нёмттё раивыны ёмё Ев-
гений Вахтанговы юбиле-
йон мадзёлтты бындурыл 
сёрды Цёгат Ирыстоны цы 
ёппётуёрёсеон театра-
лон фестиваль ацёудзён, 
уыцы  фарстатыл. Министр 
рахаста, Дзёуджыхъёуы 
физикон-математикон лице-
йён зындгонд ёмё сгуыхт 
ахуыргёнёг Абайты Мю-
раты,  Дыгургомы, Мёцу-
тёйы скъола-интернатён – 
Фыдыбёстёйы Стыр хёсты 

архайёг, Сырх Тырысайы 
орден ёмё бирё майдан-
тёй хорзёхджынгонд Га-
цолаты Викторы ёмё  
бёхты театр «Нартён» та 
йё фыццаг аивадон разамо-
нёг, Цёгат Ирыстоны адё-
мон артист Дзиуаты Ана-
толийы нёмттё радтыны 
хъёппёрис. 

 Ёмбырды кёрон Дзанай-
ты Барис йе ‘ргом аздёхта, 
УФ-йы Президенты ныстуа-
ны цы фарстатыл ёрдзырд-
той, уыдонмё ёмё загъта:

– Азы кёронмё нё респуб-

ликёйы фидаргонд ёрцёу-
дзён 5 ног национ проекты: 
«Бинонтё», «Уёрёсейы фё-
сивёд», «Кадртё», «Бёрёг-
гёнёнты экономикё» ёмё  
«Дёргъвётин, активон 
цард». Нё республикёйы 
хицауиуёггёнёг оргёнты 
хёс у афойнадыл профи-
лон ведомствётимё амынд 
проекттыл бакусын, цёмёй 
се ‘ппёты дёр архайём. 
Зёгъын ма хъёуы уый дёр, 
ёмё социалон инфраструк-
турёйы модернизацийы 
бындурыл  цалцёггонд 
ёмё арёзт  кёй цёудзыс-
ты медицинон, спортивон  
объекттё. Дарддёр ёххёст 
кёндзыстём скъолаты бын-
дурон цалцёг дёр. Царды 
рауадздзыстём кёлёд-
здзаг хёдзёрттёй ногтём 
раивыны программё, хёрз-
вадёттём рацараздзыстём 
ёхсёнадон транспорт ёмё 
скъолаты автобусты парк, – 
дзырдта Дзанайты Барис.

САУТЁТЫ Тамилё 

 Фыссынц «Рёстдзинад»-мё 

Ныхасёй  
хъуыддагмё рахизём
Раст у ацы ныхас, ацы хъуыды. Ёз 

ыл бирё фёмёт кодтон.  Иугёр ны-
хас загътай, уёд ёй кёнын хъёуы, 
куы нё йё аразай, уёд та йё зёгъын 
нё хъёуы. Лёг йё ныхасён хъуамё 
хъуыддагёй лёг уа. Адёймаг иунё-
гёй ницы сараздзён.  

Стыр ныфс мём ис «Иры Стыр Ныхас»-ы  
ног сёрдар Уататы Зелимёй, стёй, йё 
фарсмё ёфсымёрау чи ’рбалёууыд, уыцы 
советы, комитеты разагъды уёнгтёй. 
Зелимы фыццаг къахдзёфтё дёттынц 

стыр ныфс, ёууёнк, хъару. Ёппёты фыццаг 
«Иры Стыр Ныхас» ёмбырд кёны, районты 
Ныхасты сёрдарты, цёмёй хъёуты аразой 
сёрмагонд дзуаппон ёмбырдтё ёмё дзы 
комкоммё лыггонд цёуой, мёнё дёлдёр 
кёй фыссём, уыцы уынаффётё.  Ныхасы 
сёрдартё ёмё актив, хъёуты кадджын 
хистёртё, фёсивёд ёмё  администраци-
ты разамонджытё иумё хъуамё ёрдзурой 
ёмё баныхас кёной нё цин ёмё нё зиа-
ны ёгъдёуттё ёмхуызон, иу уагыл кёны-
ныл. Иу – нё бацыд, нё уёлёдарёс. Нё 
зиан ёмё цины фынгёвёрд хъуамё хицён 
кёна. Ныр та сё нё раиртасдзынё. Нёл-
гоймёгтё, хистёрёй-кёстёрёй, зианмё 
мауал цёуём бёгъёмсарёй, гом риу, цы-
бырдысёй, спортивон уёлёдарёсы. Сыл-
гоймаг та – ёнё ауыгъд хызынтимё, баст 
сёрбёттёнтимё, ёхгёд риу ёмё цёнг-
тимё. 
Ацы фарстатё иу боны куыст не сты, 

фёлё сыл архайын хъёуы ёрвылбон ём-
дыхёй иумё, ам ёфхёрдёй ницы ис. 
Фёлё куыдёй ёмё цы хуызы райдайём? 
Ис фёндон. Зианы сыхбёстё ёмё хъёу-
бёсты номёй ныхасы бар кёмён радтынц, 
уый йё ныхасы кёрон адёмёй хатыр ра-
курёд ёмё ацы фиппаинёгтё зёгъёд 
куырдиаты хуызы. Дыккагёй, цёмёй ацы 
фарстатё алы районы, хъёуты дёр айхъуы-
сой, уый тыххёй ёвзёрст ёрцёуёд, йё 
дзырды уёз  кёмён ис, ахём дзырддзёу-
гё, ёгъдауылхёст лёгты  номхыгъд, кёцы-
тё домдзысты ёгъдау ёмё кад. 
Нё рагфыдёлтё мёгуырёй цардысты 

хёхты, къёдзёхты хуынчъыты ёнё зёхх, 
ёнё ’фсир, уёддёр фидар баст уыдысты 
фыдёлты ёгъдауёй. Газет «Рёстдзинад»-ы 
фёрстё сфёлмёцыдысты не ’гъдёуттё, 
нё фыдёлты намыс, нё райсомы бон, нё 
кёстёртыл ныхёстёй, ёрмёджытёй... 
Диссаг та уый у, ёмё уыцы фысджытёй иу 
дёр нё зёгъы, цы мадзал саразём, цё-
мёй ныхёстёй бёлвырд хъуыддёгтём ра-
хизём, уый тыххёй.  Ёз та зёгъын афтё: 
ирон лёг йёхи чи хоны, уый ма йёхимё 
райсёд иу хъуыддаг ёмё йё саразёд, 
сфидар ёй кёнёд ёхсёнады ёгъдауы 
«Иры Стыр Ныхас»-имё. Ома, куыдфён-
дыйы цёстёй куыд нё кёсём, афтё, рё-
дигё чи кёны, уымён йё рёдыд  комком-
мё зёгъын нё бон куыд уа. Бауромём, 

йё цёстытё чи сёхгёдта ёмё размё чи 
згъоры сёрсёфён къёдзёхы былмё, уый, 
йё цёстёй йё ракёсын кёнём ёмё йё 
раст фёндагыл саразём. 
Ацы фарстатё ёз сыхы ёмбырды хистёр 

сыхаг Солтанбегмё (йё мыггаг ын барёй 
нё фыссын, уымён ёмё загъд сисдзён) 
лёгъстёхуызёй дзурын: «Дёхимё ма ном-
хыгъдёй райс мёнё сыхы ёгъдёуттё». 

«Ёмё мён цы хъуыддаг ис, чи мём хъу-
сы», зёгъгё, ацыд. Стёй фёстёмё фё-
зылд  ёмё афтё: «Кём ис ахём куырыхон 
лёг, мах чи ёрёмбырд кёна, чи баиу кёна 
ёмё нё иу фёндагыл чи сараза?».
Ёз ём хёстёг бацыдтён, цёмёй, йё 

алыварс чи лёууыд, уыдон дёр ёй фе-
хъусой:

– Ёмё ды ирон лёг нё дё, цёмён 
агурыс искёй, дёхёдёг ма фезмёл, цы 
хъёндзинёдтё уыныс, уыдонёй дёхимё  
иу райс ёмё йё сараз.
Зианы ёгъдёуттё ресторанты мауал кё-

нём, уый худинаджы хъуыддаг у.
Уартё ма нё сыхаг республикётём акё-

сём, сё зианы кёрты дуармё лёг  лёууы, 
уый ёдзынёг кёсы ёрбацёуёг адёммё 
(зианы хъуыддаджы), ёмё йё уёлёдарёс 
нывыл кёмён нё вёййы, уыдоны мидёмё 
нё уадзы. 
Ацы ёгъдау Ирыстоны йёхимё чи рай-

са, ахём  лёг мах не ссардзыстём. Ёмё 
уёд куыд кёнём, симды куы бацёуай, уёд 
дзы симын хъёуы, уымё гёсгё мём ис 
куырдиат уёлдёр хицауадмё. Нё фыццаг 
бонты сёвёрём ёххуырст лёг, уый лёу-
дзён адёмы ёрбацёуёны, ёмё кёс-
дзён уёлёдарёсмё сылгоймагёй-нёл-
гоймагёй зианмё цёуджытём. Уыцы уа-
вёр апырх уыдзён Ирыстоныл, алы хъёуыл 
дёр. Фыццаг бонты уыдзёнис зын, радзур-
бадзур кёндзысты. Нарты Уырызмёг хё-
рёгыл фёстёмё куы сбадт, уёд ыл худ-
тысты, тутё  йыл кодтой, стёй  иу къуыри 
куы рацыд, уёд ёй уынгё дёр, кёсгё дёр 
ём ничиуал кодта, ам дёр – афтё. Ёцёг         
ёххуырст лёгён хъёудзён рёстёгмё фи-
дын. Уый охыл дзурын хицауадмё, фёкё-
сёнт ёхцайы фёрёзёй.

МЁРЗАТЫ Сталин, 
Беслёны кадджын гражданин 

Редакцийё: Нё кадджын хистё-
римё бирё фарстаты разы стём,  
ёгъдау иу фёткыл саразын хъё-
уы. Фёлё  нём ис фиппаинёгтё 
дёр. Зёгъём, фылдёр адём, куыд 
нёлгоймёгтё, афтё сылгоймёгтё 
дёр, зианмё ёрбацёуынц сё куыс-
тёй, стёй, фынгыл не сбадгёйё, фёс-
тёмё атындзынц сё хъуыддёгты фё-
дыл. Зианы хабар рагацау нё фехъус-
гёйё дёр сын рауайы цёугё. Ёмё 
уыцы уавёртё дёр хынцын хъёуы, 
ёнёмёнг.   

 Аивад  

"Фыццаг уалдзёг"-ён –
фыццаг бынат

Рагёй зонгё дён Цёгат Ирыстоны адёмон 
нывгёнёг, зындгонд скульптор ДЗБОЙТЫ 
Никъалайы фырт Михалимё.
Бафёндыди мё, цёмёй 

Михал йё мысинёгтё, 
Уёрёсейы Аивёдты ака-
демийы куы ахуыр кодта, 
уыцы азты тыххёй нё га-
зеткёсджытён радзура. 
Йё ахуыргёнджытё 
уыдысты ёнёхъён дунейы 
дёр зындгонд скульп-
тортё, бирё цымыдисаг 
цыртдзёвёнты автортё 
– Ленины премийы лауре-
аттё – Николай Томский, 
Матвей Манизер, Пин-
чук, Михаил Бабурин, аи-
вадиртасджытё Нейман, 
Николай Присяжнюк ёмё 
иннётё.

– Морис, ёппёты фыццаг 
мё цы зёгъын фён-
ды? Академийы фёахуыр 
кодтон ёхсёз азы ёмё 
сё абон дёр хонын мё 
царды хуыздёр рёстёг. 
Нё ректор Николай Том-
ский та канд ёгёрон 
курдиаты хицау нё уыди, 
фёлё ма, куыд адёй-
маг, афтё ёгёр диссаг. 
Махмё, ирон студенттём, 
уёлдай хорз цёстёнгас 
дардта. Цёмён, зёгъгё, 
мё куы бафёрсай, уёд 
нё зындгонд ахуыргонд 
Абайты Васоимё кёрё-
дзийы хорз зыдтой, 
хёлёрттё уыдысты. Стёй 
ма райгуырдысты иу бон, 
иу аз, иу мёйы! Ёмё сё 
уыцы хёлардзинады тёваг 
мах, ирон фёсивёды дёр, 
хъарм кодта...
Кёнё Матвей Мани-

зер – кёуылты нывгёнёг 
уыди, кёуылты! Йё бирё 
куыстыты ’хсён ис ахём 
дёр – Сталин куы амард, 
уёд Манизерён бабар 
кодтой фётёджы мёлёты 
цёсгомы маскё сисын...

– Михал, дё ахуыры 
рёстёг уём, ёвёц-
цёгён, сфёлдыста-
дон конкурстё дёр 
цыдысты?

– Цыдысты, бёгуыдёр. 
Ёз се 'ппёты дёр 
архайдтон. Конкурсмё 
цы куыстытё лёвёрд-
той, уыдоныл авторы 
ном нё уыди, ничи йё 
зыдта, фёлё ёрмёст 
номыр. Фыццагдёр кём 
архайдтон, уыцы конкурсы 
темё уыдис граждайнаг 
хёст Уёрёсейы. Ёз 
скодтон композици – 
«Фыццаг уалдзёг» – ёф-
сёддон "буденновкё" 
худы, йё бёхён йё 
саргъ дёр нёма систа, 
афтёмёй хуым кёны. 
Композици ёвдисёг уыди, 
хуымётёг зёхкусёг адём 
хёсты дёр сабыр цардмё 
куыд бёллыдысты, уый. 

Радтой йын фыццаг бынат.
Хъуыды ма кёнын ахём 

цау дёр. Ахуыры фёстаг 
курсы куыстам дипломы 
проектыл. Ёз ёй бацёттё 
кодтон ёмё йё Томс-
киймё равдыстон. Уый 
дзы хъавыди цыдёр баи-
вынмё. Уёд  ёз афтё  дё 
ныхасмё гёсгё йё куы 

баивон, уёд йё хъуыдыйё 
ницыуал баззайдзён, 
зёгъгё. Томский сразы 
мемё. Уый фёстё аивад-
иртасёг Нейман загъта: 
«Дзбойы-фыртёй йед-
дёмё Томскийы ныхмё 
сдзурын ничима бауён-
дыд...»
Академи каст фёуыны 

кадён банкеты Михаил 
Бабурин бар ракуырдта 
фынджы хистёр Томс-
кийё ёмё дын куы зё-
гъид: «Сымах ёнхъёл стут, 
ёмё дипломтё райстат, 
ёцёг нывгёнджытё 
ёмё скульптортёй агёпп 
кодтат? Куыннё стёй».

– Уёдё хъуамё кёд бан-
хъёлой сёхи ёцёг ныв-

гёнджытё ёмё скульп-
тортёй? – бафарста йё 
Томский.

– Мёнё сыл ха-
хуыртё фыссын куы 
райдайой, уёд. Цёмён? 
Ахёмтё фыссынц 
ёрмёстдёр хуыз-
дёртыл, тыхджындёртыл, 
уё зёрдыл уый бадарут! 

Чи? Хёлёггёнджытё, 
ёдзёстуарзонтё.
Мах, студенттё, худгё 

дёр фёкодтам, фёлё 
азтё куы рацыди, уёд 
мём бахъардта кёронмё 
Бабурины хъуыды.

– Михал, Томский, 
дам, дын Ёфсатийы 
сурёт куы федта, уёд 
йё зёрдёмё тынг 
фёцыд ёмё загъта, 
цёмёй йё, ёнёмёнг, 
сёвёрай Ирыстоны 
хёхты...

– Афтё уыди... Ёмё йын 
ёз йё куырдиат сёххёст 
кодтон – Ёфсатийы сурёт 
абон бёлццёттён сё бон 
фенын у Уёлладжыры комы 
Ручъы ёфцёгмё фёнда-

гыл, Цъёймё фёзилёны, 
Буроны фале...

– Евгений Вучетичы 
конд егъау монумент 
« М а д - Р а й г у ы р ё н 
бёстё» Волгограды Ма-
майы обауыл ёнустём 
историйы баззайдзён. 
Куыдёй йё бадардтай 
дё зёрдыл, Михал?

– Уый уыдис стыр 
курдиаты хицау. Фёлё мах 
академийы иу хатт йед-
дёмё нё уыди, ёр-
мёстдёр ёй, вице-
президентёй   куы   сёвзёрс-
той, уёд нём ёрбацы-
ди. Уыцы бонты мах, сту-
денттё, арёзтам кар-
кастё, не ’рмадз телы 
тыхтонтёй, фёйнёджы 
гёбёзтёй йемыдзаг 
уыдис, афтёмёй нём 
ёрбахызт Вучетич. Фёлё 
бирё нё бафёстиат, рын-
чынтё кодта ёмё-иу арёх 
бавзёр, махёй дёр аф-
тёмёй ацыд, ныхас дёр 
немё ницы акодта...

– Советон дуджы ды 
кёй кой ракодтай, уыцы 
курдиатджын адёмён 
аргъгонд дёр цыди, 
стёй се сфёлдыстадёй 
дёр адёмы зёрдётё 
рухс кодтой. Абон ахём 
адёймёгтё, хъыгагён, 
сты стём, стёй сё кой 
дёр нё хъуысы...

– Ныртёккё дёр куыд нё 
ис курдиатджын нывгён-
джытё, скульптортё... 
Фёлё культурёйы уыцы 
хабёрттём раздёрау 
цёстдард нал цёуы пад-
дзахады ’рдыгёй, ёхсё-
над ёндёр у, цард аивта, 
искуы та раздёрау кёд йё 
гаччы сбадид...

– Бузныг, Михал.

ХЁМЫЦАТЫ Морис

Дзёуджыхъёуы Центрон библиотекёйы 1-ём фи-
лиалы уыд зындгонд ирон поэттё, Фыдыбёстёйы 
Стыр хёсты архайджытё Кочысаты Мухарбег ёмё 
Мыртазты Барисы номарён изёр «Дыууё поэты 
– дыууё хъысмёты». Йё саразыныл зёрдиагёй 
бацархайдтой РЦИ-Аланийы Фысджыты цёдис 
ёмё библиотекёйы кусджытё.

Архайдтой дзы сфёл-
дыстадон ёмё зонадон 
и н т е л л и г е н ц и й ы 
минёвёрттё, уёл-
дёр ёмё астёуккаг 
профессионалон ахуы-
рады артдзёстыты 
кусджытё, студенттё, 
скъоладзаутё ёмё чи-
ныгкёсджытё.
Номарён изёры рай-

дайёны уазджытё 

ёмё йё архайджытён 
арфё ракодта библи-
отекёйы кёсён залы 
разамонёг Суанты 
Аллё. Ирон   дзырдаи-
вады зиууёттё Кочысаты 
Мухарбег ёмё Мыртазты 
Барисы бирёвёрсыг 
литературон аивадон 
ёрмдзёфы тыххёй 
сё хъуыдытё загътой 
ёмё сын сё царды 

фёндёгтыл афёлгё-
сыдысты РЦИ-Аланийы 
Фысджыты цёдисы сёр-
дары хёстё ёххёст-
гёнёг, филологон нау-
кёты кандидат Хозиты 
Барис, йё хёдивёг, 
зындгонд фыссёг 

Цомартаты Изётбег, 
журнал «Мах дуг»-ы хайа-
ды редактор Тъехты 
Тамерлан, газет «Рёст-
дзинад»-ы сёрмагонд 
уацхёссёг Гасанты 
Валери.
Хетёгкаты Къостайы 

номыл Ирон литера-
турёйы музейы фондты 
Мухарбег ёмё Барисы 
цард ёмё сфёлдыста-
дыл цавёр цымыдисаг 
ёрмёг ис, уый тыххёй 
радзырдта ёмё поэтты 
тыххёй йёхи фыст ном-
арён ёмдзёвгё бакаст 
музейы хистёр наукон 
кусёг Цхуырбаты 
Сергей.
Номарён изёры ар-

хайджытё ёмё уаз-
джытё аив кастысты 
Кочысаты Мухарбег ёмё 
Мыртазты Барисы ём-
дзёвгётё. Сё ныхёс-
тыл фыст зарджытём 
сын байхъуыстой аудио-
пленкёйыл фыстёй.
Б и б л и о т е к ё й ы 

кусджытё ма бацёттё 
кодтой курдиатджын хёс-
тон поэтты цард ёмё 
бирёвёрсыг сфёлдыс-
тадыл дзурёг ёрмёджы-
ты мидисджын равдыст 
дёр.

АСТАНТЫ Валери

 Номарён изёртё 

Ныхас номдзыд 
поэты сфёлдыстадыл
Горётгёрон районы Михайловскы хъёуы 
астёуккаг скъолайы уыд номдзыд ирон поэт, 
литературёиртасёг, ахуыргонд, драматург, 
публицист ёмё ёхсёнадон архайёг Джыккайты 
Шамилы номарён изёр. Ацы аз йё райгуырдыл 
сёххёст 84 азы.

Бацёттё йё кодтой 
хъёуы Шамилы номыл 
Культурёйы галуаны 
ёмё астёуккаг скъолайы 
ахуыргёнджытё ёмё 
скъоладзауты коллектив. 
Зындгонд зонадон ёмё 
сфёлдыстадон кусёджы 
цард ёмё бирёвёрсыг 
сфёлдыстады тыххёй 
радзырдтой Культурёйы 
галуаны аивадон раза-
монёг Гуыцмёз-

ты Ренат ёмё ацы 
аивадон артдзёсты биб-
лиотекёйы разамонёг 
Мёргъиты Эльвирё.
Номарён изёры архай-

джытё ёмё уазджытё 
бакастысты Джыккайты 
Шамилы бирёвёр-
сыг сфёлдыстадон 
цард ёмё ёхсёнадон 
архайдыл дзурёг цыбыр 
кинонывмё.

Скъолайы ахуырдзау-
тё Мурасты София, 
Касаты Сёрмёт ёмё 
Козаты Арсаланё аив 
бакастысты поэты ём-
дзёвгётё. Сё цардыл 
Джыккайты Шамил, куыд 

ахуыргонд, куыд рухста-
уёг ёмё ирон адёмы 
иузёрдион хъёбул, афтё 
куыд сахадыдта, уый 
тыххёй сё мысинёгтё 
радзырдтой ирон ёвзаг 
ёмё литературёйы 
ахуыргёнёг Джыккайты 
Людмилё ёмё газет 
“Рёстдзинад”-ы сёрма-
гонд уацхёссёг Гасанты 
Валери.

"Фыццаг уалдзёг" – афтё схуыдта йё композици 
Аивёдты академийы дыккёгём курсы студент ДЗБОЙТЫ Михал. 

Саккаг ын кодтой фыццаг преми. Уый уыди 1966 азы

 Юбилей 

«А зёххыл хорз адём 
фылдёр ис…»

«Кёд мын исты бантыст ацы царды саразын, уёд уый ёр-
мёстдёр – мё бинонтё ёмё мё ахуыргёнджыты фёрцы. Нё 
мын бавгъау кодтой сё уды цёхёрёй. Амондджын хонын мёхи, 
уымён ёмё мё цард ёмё сфёлдыстады бирё хорз адёмтыл ём-
бёлдтён ёмё ёмбёлын. Цы адёмы ‘хсён дё, уыдон дё куы 
ёмбарой, уёд уый амонд у», – зёгъы РЦИ-Аланийы адёмон ар-
тисткё ЧЕРЧЕСТЫ Дианё. Уарзон актрисёйыл сёххёст 55 азы.

Цыфёндыйё дёр спектаклы 
бон никуыдём ацёуы, ахсджиаг 
хъуыддаг фёстёдёрмё аргъё-
вы. Йё райдайёнмё ма дыу-
уё-ёртё сахаты вёййы, афтё 
театрмё ‘рбацёуы. Йё чемы ёр-
цёуынмё фёархайы алы хатт, ца-
лынмё сценёмё рахизы, уёдмё 
йё ихёнриз не ‘рлёууы. Фёлё 
куы рахизы, уёд ёппёт дёр 
фёфёсвёд вёййы, суанг низён 
дёр йё тых рёстёгмё асёт-
ты, ёмё цалынмё театрдзауты 
къухёмдзёгъд нё банцайы, уёдмё 
‘рбайсёфы. Ёмбёрзён, зёгъгё, 
ёрёхгёдта, залимё бастдзинад 
атад, уёд та ёппёт дёр йё гаччы 
сбады. Афтё йё фыццаг ёрба-
къахдзёфёй нырмё театрён лёг-
гад кёны Черчесты Дианё.
Хуыгаты Георы пьесё «Цыппар 

хъысмёты»-мё гёсгё ёвёрд 
спектаклы ёхсайаздзыд Бабуцайы 
ролы ахъазыд, 27 азы йыл куы цыд, 
уёд. Ирд сурёт рауад, кёд кардзыд 
сылгоймаджы цармы бацёуын 
зынгомау уыд ёрыгон актрисёйён, 
уёддёр. Фёстёдёр Гоголы «Ре-
визор»-ы Марья Антоновнайы роль 
снывёзта, характерон актрисёйён 
бантыст йё сурётёй театрдзау-
ты зёрдётём фёндаг ссарын. 
Спектакль сног кодтой, ныр та дзы 
Аннё Андреевнайы ролы хъазы. 
Алыхуызон – сё кармё ёмё хъуы-
дыкёнынадмё гёсгё персонажты 
сурёттё йын бантыст ёххёстёй 
равдисын.
Брытъиаты Елбыздыхъойы пьесё 

«Дыууё хойы» ахъазыд хоты хис-
тёр Асиаты, иттёг хорз рауад 
нё юбилярён. Алчи «Ромео ёмё 
Джульеттё»-йы ахъазынмё бёл-
лы, уый та – А.Островскийы пьесё 
«Гроза»-йы Кабанихайы сурёт 
саразынмё тырны. Ирон драма-
тургийы дыууё хатты къаддёр ис 
ирд сылгоймаджы сурёттё, нё 
национ театр равзёрд, куыд геро-
икон-романтикон театр. «Хуыгаты 
Геор йё пьесё «Нафи ёмё На-
фигёйы чызджытё» куы ёвёрд-
та, уёд мём телефонёй ёрба-
дзырдта (уыцы рёстёг мё лёппу 
хёрз чысыл уыд), репетицитё ёмё 
дё спектаклтём машинё ласдзён 
ёмё рацу. Мё бинонтё мын тынг 
ёххуыс уыдысты, ме ‘фсин каст 
Арсёмёгмё, цалынмё-иу театры 
уыдтён, уёдмё. Декреты иу бон 
дёр нё фёбадтён. Тынг мё фён-
дыд рёстёджы риссагдёр фарста-

ты тыххёй спектаклы хъазын, ёмё 
Сёбанты Тамерлан Нушичы пьесё 
«Министерша» куы ёвёрдта, уёд 
мём фёдзырдта спектаклы Женяйы 
ролы хъазынмё», – йё мысинёгты 
хал нывёнды Дианё.
Цёмё гёсгё йё хонынц ре-

жиссертё сё спектаклты 
хъазынмё, уый сбёрёг нё ныхасы 
рёстёг. Чи зоны, уымён, ёмё 
курдиатджын актрисё арёхсы ре-
жиссеримё иумёйаг ёвзаг ссарын-
мё. Режиссер ныв хъуыды кёны, 
йё саразын та актермё хауы. «Ёз 
режиссеры хъуыдытё ёххёст-

гёнёг дён, уый мё разёй цёуы, 
ёз – йё фёстё. Режиссеры цы 
ёмё куыд фёнды пьесё равдисын, 
уый бамбарын, сурёт аразгёйё 
архайын йемё иухуызон хъуыды кё-
ныныл», – йё ныхас дарддёр хёц-
цё кёны нё ёрмёджы хъайтар.
Цёмёйфёнды куы куса адёймаг, 

уёддёр ём сфёлдыстады цёхёр 
хъуамё хёццё кёна. Авантюриз-
мы тёваг (хорзёрдём ахасты) 
иу чысыл кёмё ис, уыцы адёй-
мёгтём хауы Черчесон. Уый куы нё 
уыдаид, уёд къуыримё чи сцёттё, 
уыцы философон темёйыл ёвёрд 
спектаклы хъазынмё нё бахастаид 
йё ныфс. Дзырд цёуы, хуынд 
мёскуыйаг режиссер-ёвёрёг Гур 
Фенкель Театралон лабораторийы 
фёлгёты Ирон театрмё антрепри-
зё «Зёй» ёвёрынмё куы ссыд, 
уыцы цауыл. Стыр ёхцондзинад 
ёрхаста уыцы сфёлдыстадон куыст 
Дианёйён. Театры зындгонд адёй-
мёгтёй чидёр куыд загъта, актер 
йё мидтыхстёй куы схицён уа, 
уыцы уысм у йё сёфты нысан.

Нё хъайтар уымёй цух у, суанг 
ма ахуыр куы кодта, сценёмё дёр 
уёд рахызт. Ёдёрсгёйё зёгъём, 
ёмё абоны онг дёр ёвёлмёстёй 
никуы рацыд, йё царды мидис чи 
сси, уыцы театралон сценёмё. 
Никёимё йё ис фёхёццё кёнён, 
цыфёнды грим ёмё уёлёдарёсы 
куы уа, уёд дёр. Ёртын дыууё азы 
ёвёллайгёйё, йёхиуыл нё ауёрд-
гёйё лёггад кёны Ирон театрён. 
Аивёдты училищёйы дыккёгём 
курсы ахуыргёнгёйё ахъазыд 
Айларты Асёхмёты пьесёмё 

гёсгё ёвёрд спектакль «Кёдём 
тёхём?»-ы. Сценёмё Саламты 
Къола, Мерденты Юри ёмё Ме-
лыкаты Замирёимё хъаз, уый 
ёрыгон чызгыл сагъта сфёлдыста-
дон базыртё, Цёрёкты Олег уыд 
йё партнер ёмё ныфсдёттёг.

«Мё ахуыргёнджытё – Гёлёу-
ты Анатоли, Брытъиаты Зариффё, 
Беккуызарты Орзетё… Уыдон мын 
бауарзын кодтой мё дёсныйад, 
бузныг дён хъысмётёй, ахём 
диссаджы адёймёгтимё мё кёй 
сиу кодта, уымёй», – зёгъы Ди-
анё. Фёндзай ролёй уёлёмё 
уал ын бантыст сценёйы ахъазын. 
Йё фарсмё уыцы рёстёг ёдзух 
ис йё сёрыхицау, республикёйы 
адёмон артист Къуымёллёггаты 
Владимир. Царды дёр, сценёйы 
дёр сты иумё. Арёх хъазынц иу 
спектаклы, фёлё царды бинонтё 
сты, сценёйы та – актертё. Иу 
иннёимё нё хёццё кёнынц. Йё 
ролтё ёмхуызон бирё уарзы, сы-
вёллоны ад ын кёнынц, йёхи фёл-
тёры режиссурёйы дёр, бантыст 
уал ын Брытъиаты Елбыздыхъойы 
цыбыр уацмыстём гёсгё спектакль 
сёвёрын, стёй дыууё аргъауы 
сывёллётты размё рахёссын. 
Гастролты уёвгёйё, аккаг хёрзиу-
джытимё сыздёхтысты Бакуйё.
Ссёдз азёй уёлёмё кусы, 

разамынд дётты Алагиры адё-
мон театрён, сёвёрдта фынд-
дёс спектаклы. Хёдахуыр ар-
тисттёй бирётимё ныр кусы 
профессионалон сценёйы. Уёдё, 
хъёлдзёг тележурнал «Дам-Дум-
тё»-йы цы сурёттё сарёзта, 
уыдон дёр хорз хъуыды кёнынц 
телевизормё кёсджытё. Дианё 
бакуыста, мультипликацион ныв-
ты архайджытё цёмёй иронау 
сдзурой, ууыл дёр.
Мадёлон ёвзаг ахуыр кёныныл, 

национ культурё ёмё традици-
тыл Ирон театры ёнтыстджынёй 
архайы сывёллётты скъола-сту-
ди, разамынд ын дётты Черчесон. 
Ахуыр дзы кёнынц, театралон 
ахуыргёнёндётты цы дис-
циплинётё амонынц, ёппёт уыдо-
ныл. Мадёлты хёсты иу хай – сы-
вёллётты иронау дзурын ахуыр кё-
ныны хъуыддаджы йёхимё райста 
ацы студи, ёмё йын ёнтысгё дёр 
кёны.
Черчесты Дианё бахызт актеры 

ёцёг сфёлдыстадон кармё, бирё 
йын бантыст саразын, уымёй фыл-
дёр хорздзинёдтё та йём разёй 
ёнхъёлмё кёсы. Рёсугъд мидду-
нейы хицау актрисёйён йё фён-
даг уёрёх ёмё раст цы уа, уый та 
театрён лёггадгёнёг удён зёгъы 
театрдзауты зёрдё.

ХУЫБИАТЫ Ларисё

Дыууё хъысмётыСпектакль "Ревизор"-ёй БЕКМЁРЗТЫ Ёхсар, 
ЧЕРЧЕСТЫ Дианё, ДЗАСОХТЫ Иринё ёмё УАЛЫТЫ Гиви

 Мидбылты худгёйё 

Дыгургомы Уёхъё-
цы хъёуы ёрцыд 
ацы худёджы хабар. 
Хохы ма ныр дёр 
цёрынц уёлындзсёр 
хёдзёртты. Фыццаг 
уёладзыджы дарынц 
фос, дыккаджы та 
вёййынц сёхёдёг.

Иу сёрдыгон райдзаст 
бон Зёрёдайы 
авдаздзыд ёнёрцёф 
фырты фырт Ацё фыдуаг 
митё кодта ёмё куыд-
дёртёй уёлындзёй 
ёрхауд, зёххыл, мё-
гуырёг, йё тъёпп фё-
цыд. Хуыссы, нал змёлы, 
ёвёццёгён, бауадзыг. 
Зёронд ус дын уый 
ауыдта, цы, – йё рустё 
ёмё йё урс дадалитём 
тонынмё фёлёбурдта, 
йё уёрджытё ёрхоста. 
Хистёртё йё зонынц, 
ахём заман, цёмёй йын 
мацы уа, фыдбылызёй 
аирвёза, уый тыххёй 
ёрхауёджы алыварс 

фёхъёуы кардёй, йе 
та ёндёр цыргъагёй 
тымбыл зиллакк ёрхахх 
кёнын.
Зёрёда йё гыццыл 

лёппуйы фервёзын кё-
ныны тыххёй йё цард 
дёр нё бавгъау кодтаид, 
йёхи хойгё асинтыл 
бынмё ёрцёйтахт, аф-
тёмёй йё дзыхы дзаг 
хёдзармё хъёр кёны:

– Марадз, тагъд кард 
радавут!..
Уёдмё Ацё дёр йё-

химё цёуын райдыдта 
ёмё, йё нанайы 
ныхёстё йё хъустыл 
куы сёмбёлдысты, уёд 
тугтарст фёци, фёгёпп 
ласта ёмё хъёуы быны 
‘рдём ныййарц ис. 
Хъуыддаг чи нё бамбёрс-
та, уыцы сыхёгтёй йё 
чидёр афарста, кёдём 
лидзыс, зёгъгё. Лёппу 
йём лёугё дёр не 
‘ркодта, афтёмёй йын 
уыцы удаистёй дзуапп 
ратта:

– Нана мё ёргёвдын-
мё хъавы!..

ГАПБАТЫ Алетё

"Ёргёвдинаг…"

 Бинонты аз 

Алцыдёр 
хистёртёй цёуы

Цыколайы цёрджытёй Махъоты Тазреты чи нё 
зыдта, ахём хёдзар, ёвёццёгён, нё уыд. Къухёй 
дёсны аразёг, цёмё нё арёхст хёдзар самайынёй, 
суанг рудзгуыты онг, стёй ма рудзгуытён ёвгтё 
сёвёрын – алцыдёр зыдта, уыцы миниуджытё йын 
Хуыцауёй лёвёрд уыдысты. Арёх-иу афтё дзырдта: 
«Адёймаг Хуыцауы сконд у, Хуыцау ёй ратта 
фыдёбонён, уый куы нё уа, уёд ды цёй лёг дё!»

Йё бинойнаг Зёнджиа-
ты Светёимё бирё азты 
фёцардысты уарзонёй, 
кёрёдзи 'мбаргёйё. 
Уазёгуарзон, къабазджын 
бинонтё Цыколайы астёу 

цёрынц, ёмё ахём бон 
нё вёййы, хиуон-хёстёг 
ма ‘рбахиза сё фёрныг 
хёдзармё. Ныр Светё 
ацёргё у, азты цёг ыл 
акъул ис, фёлё уёддёр, 

уыцы кары дёр, ёфсин 
мидбылхудгё, уёздан 
ахаст ёмё фёлмён ны-
хасёй суазёг кёны уаз-
джыты. Чындз Сосранты 
Ингё горётаг у, йё фез-
мёлдыл цёст нё хёцы: 
«Нё чындз нё хёдзары 
фидыц у, ёрттивы, цёхёр 
хурау, зёрдёхёлар, 
къабёзтё уарзаг, цингё-
наг, хистёртён аргъгё-
наг», – ёппёлыдис дзы 
ёфсин.
Тазрет цалдёр азы раз-

мё ацыд йё рухс дунейё, 
фёлё йын йё фарн дард-
дёр хёссынц адёмы 
‘хсёнмё йё рёсугъд 
кёстёртё – дыууё фыр-
ты Рамазан ёмё Ибрагим, 
стёй сё хо Эльзё. Ал-
цыдёр хистёртёй цёуы, 
фёзёгъынц ирон адём. 
Ёртёйё дёр сты би-
нонтёдарёг, фёллойуар-
заг, адёмуарзон рёсугъд 
кёстёрты ныййарджытё.
Уёдё сё хистёр хо 

Махъоты Эльзёйы зёр-
дёйывёрд бынтондёр 
фыдёй фёцис: цёстуар-
зон, зёрдёхёлар, хорз 
хъёбулты мад, ныридёгён 
у ёртё сывёллоны нана. 
Йё чызг Роксанёйы 
лёппу цыколайаг Тотоонты 
Эльбрусы фырт Ибрагим 
арёхстджынёй архайы аи-
вады къабазы, Карсанаты 
Мёхёмёты ансамбль 
«Хёхты зёлтё»-йы гуым-
сёгёй цёгъдджытёй у 
ёппёты кёстёр. Раза-
монёг Карсаны-фырт куыд 
зёгъы, афтёмёй Ибрагим 
у тынг зёрдёргъёвд, аи-
вадмё стыр ёргом кёй 
здахы бирёвёрсыгёй, 
уый та у нё культурёйы 
фидёнён, нё Ирыстонён 
ныфсдёттёг кёстёр 
хъёбул (уынут ёй нывы).

БЫЗЫККАТЫ Земфирё

 «Мах дуг» мыхуыр кёны 

Бакёсдзысты йё цымыдисёй
Журналы ацы азы дыккёгём номыры ёрмёджытё 

райдайынц рубрикё «Ёмдугоны хъуыдытё»-йё. 
Уым инёлар-булкъон Суанты Станислав зёгъы йё 
хъуыдытё, «Патриот уёвын царды уаг хъуамё уа», 
зёгъгё, уым.
Автор иу ран афтё 

фыссы: «Ёхсар, сгуыхт 
ёмё сёрибар – уыдон 
алы цёрёгён дёр ён-
гом баст сты Райгуырён 
бёстё зёдбар, тыхджын, 
экономикон ёгъдауёй 
хъомысджынёй уыныны 
ёнкъарёнтимё. Хи 
равдисыны охыл ёнё-
пайда ныхас кёныны дуг 
фёци, ёрцыд бёлвырд 
хъуыддёгты рёстёг, ёмё 
уый ёххёстёй зыны, 
Уёрёсейы разамынд цы 
политикёйыл хёст сты, 
ууыл. Уыимё ныхас, кёй 
зёгъын ёй хъёуы, ёр-
мёст ёфсадыл нё цёуы, 
фёлё ма ёхсёнады алы 
къабазы ёнёзёрдёхудт 
фёллойыл дёр».
Фыдыбёстё хъахъ-

хъёнёджы бонмё зёр-
дёмёхъаргё у Касаты 
Батрадзы ёмдзёвгё 
«Зёронд лёджы арфё нё 
хёстонтён».
Рубрикё «Ирёттё 

– Уёрёсейы хъёба-
тыртё»-йы – Уёрёсейы 
Хъёбатыртё Есенаты 
Таймуразы, Датиты Ала-
ны, Абайты Юрийы, 
Максим Стефановы цард 
ёмё хёстон сгуыхт-
дзинёдты тыххёй ёрмё-
джытё. Ёз ёрхёсдзынён 
скъуыддзаг батальон 
«Алани»-йы коман-
дыгёнёг Остъаты Руслан 
– «Скиф»-ы «Фыстёг хёс-
ты быдырёй»-йё: «Цёст, 
ёфсёддон операцийыл 
ахёсгёйё, Ирыстоны 
хъёбулты ёхсардзи-

над, сёрёндзинад уын-
гёйё, зёрдё бандзыг 
вёййы ирон лёджы 
кадджын номы цинёй! 
Нё лёппутё хъахъхъё-
нынц хъёбатырёй Рай-
гуырён бёстёйы арёнты 
ёдасдзинад, удуёлдайё 
тох кёнынц, аст азы дёр-
гъы йёхи ёмбёстёгты 
тухёнёй чи мардта, уыцы 
киеваг режимимё...»
Рубрикё «Поэзи»-

йы бынмё бакёсён ис 
Биазырты Кромвелы ём-
дзёвгёты цикл «Уастыр-
джион Дзёуджыхъёу».
Филологон наукёты 

доктор, профессор, УФ-
йы уёлдёр профессион 
ахуырады кадджын кусёг 
ёмё наукёйы сгуыхт 
архайёг Салёгаты Зояйы 
райгуырдыл сёххёст 100 
азы. Журналы бакёсён 
ис уый тыххёй Тъехты 
Тамерланы «Ахуырад ёмё 

зонады зиууон», Салёга-
ты Зояйы "Ирон прозёйы 
ратёдзёнтё".
Фыссёг Дауыраты 

Дамирыл сёххёст 85 
азы. Дамиры тыххёй 
фыссы Цёгат Ирыстоны 
Фысджыты цёдисы сёр-
дары хёстё рёстёгмё 
ёххёстгёнёг Хозиты 
Барис. Дауыраты Дамир 
мыхуыр кёны йё «Зёр-
дёйы зёгъинёгтё», йё 
цардёй ист хабёрттё 
«Иуёй-иу фынтё цё-
уаг сты...», «Ёфсарм ёмё 
уёздандзинады тыххёй».
Фыссёг Соттиты 

Риммёйы райгуырдыл 
сёххёст 85 азы. Риммёйы 
тыххёй фыссы профессор 
Джусойты Клавдия – «Ирон 
дзырд – йё удлёууён, 
йё цард», мыхуыргонд 
ёрцыдысты Къуымёл-
лёгкаты Мураты, Гусалты 
Барисы, Дзугаты-Мурасты 
Риммёйы мысинёгтё. 
Журналкёсджытё ёх-
сызгонёй бакёсдзысты 
Соттиты Риммёйён йёхи 
новеллётё иумёйаг сёр-
гонд «Мё иры зёхмё цард-
амонды сёр»-ы бынмё.
Мыхуыргонд ёр-

цыд Гёбёраты Юрийы 
«Уастырджийы зарёг»-ы 
кёрон.
Уёрёсейы сгуыхт ныв-

гёнёг Цёллагты Вик-
торён йёхи хёдхуыз къух-
вёд кёй ис, уый тыххёй 
фыссы Тъехты Тамерлан 
– «Зёрин хурёй уый 
ахорёнтё ракуырдта».

«Мах дуг»-ы равдысты та 
– Цёллагты Викторы ныв-
тё.
Журналы ма ис ёндёр 

бакёсинаг ёрмёджытё 
дёр.

АБАЙТЫ Эдуард

 Удварн  

Ацы мёйы иуёндёсём бонёй райдайы Цёрвкъахёнты бёрёг-
бон – Стыр комбёттёнёй иу къуыри раздёр. Ирон къёлиндары 
йё хонынц Урсы къуыри. Чырыстон дины ахсы ахсджиаг бынат 
Стыр комбёттёнмё цёттё кёныны уысмы.

Цёрвкъахёнты бёрёгбон у, 
бирё рёстёг адём сё зёрдыл 
кёй бадарынц, ахём хъёлдзёг, 
удёнцой мадзал. Ирон бинонты 
йё райдайёны агъоммё ёр-
цёттё кёнынц сёрмагондёй 
ахст цыхт, царв, ёхсыры ёндёр 
хёлц. 
Бёрёгбоны фётк куыд 

амыдта, афтёмёй-иу хуыцау-
боны изёрмё ёрцёттё кодтой 

фынг, Комахсёны размё-иу 
фёстаг хатт бахордтой, раздёр 
кёй аргёвстой, уыцы кусёрт-
тёгты дзидзайё хёринёгтё. 
Къуырисёры ком дардтой 
изёры онг, стёй-иу бахордтой 
урсаджы хёринёгтё – хъайла, 
хъарм къёбёр. Уыцы бон 
хуыдтой Алардыйы комбёттён.
Уыцы рёстёг канд фын-

джы уёлхъус нё бадтысты 

адём, фёлё сёхи ирхёфс-
той алыхуызон хъёзтытёй, 
зарыдысты, кафыдысты.
Ахём иумёйаг мадзал тынг 

ёххуыс кодта фёсивёдён канд 
адёмон ёгъдёуттё ёмё тра-
дицитё хуыздёр базонынён 
нё, фёлё сё царды дарддёры 
нысантыл хъуыды кёнынён 
дёр. 
Урсы къуырийы сабаты цёттё 

кодтой мархойы хёринаг, сыл-
гоймёгтё ёмё чызджытё та 
царвёй сёрстой хёдзары рудз-
гуытё ёмё дуёртты уёл-
лаг хёйттё, уымё гёсгё йё 

схуыдтой – Рудзгуыты бон. Уёл-
дай стырдёр ёргом здёхтой 
сё хёдзёрттём бацёуён 
ёмё рухсдёр бынёттём, 
ууылты, дам, цёуынц хёдзармё 
нё алфамбылай дунейы ивд-
дзинёдтё ёмё ногдзинёдтё. 
Хуыцаубоны изёрёй-иу фёс-

таг хатт сцёттё кодтой хъёз-
дыг фынг ёмё дзы сёхи хорз 
федтой. Иннё райсом та-иу 
райдыдта Стыр комбёттён. 

Ёрмёг бацёттё кодта 

ХЁМЫЦАТЫ Морис 

Ивгъуыд къуыри Владивосточы грекъаг-ромаг 
хъёбысхёстёй цыдысты Уёрёсейы фыццаг бынат 
бацахсыныл ерыстё ёрыгётты (18 азы онг) ’хсён.

Дард Хурыскёсёны нё 
бёстёйы фыццаг бынат 
рамбулыныл ерыс кодтой 
фондзсёдё ёрыгон бо-
галёй фылдёр. Уыдо-
ны ’хсён уыдысты Цёгат 
Ирыстоны ёхсёз минё-
вары. Нё лёппутё сёхи 
равдыстой сёрёнёй, 
ёмё цы уёзты хёцы-
дысты, уым иууылдёр 
бахаудтой фыццаг фондз 
бынёттём рацёуёг бо-
гёлтты номхыгъдмё. 
Нё лёппутён бантыст 

иу сыгъзёрин, иу ёвзист 
ёмё иу бронзё май-
дантё рамбулын. Уёл-
дай ёнтыстджындёр 
рауад тренер Хаситы 
Таймуразы хъомылгёни-
наг Мёргъиты Мараты 
архайд. 60 кг онг уёзы 
Марат цы фондз ных-
мёлёууёгимё фембёлд, 
уыдоныл се ’ппётыл дёр 
фёуёлахиз ёмё бацахста 
1-аг бынат. Йё фембёлд-
тытёй ёппёты цымыдисаг-
дёр рауад кёронбёттёны 
тох.
Йё ныхмёлёууёг, Ады-

гейы Республикёйы минё-

вар Расул Духу, Маратён 
радта тыхджын ныхкъуырд, 
ёмё, суанг фёстаг се-
кундты онг дёр бёрёг 
нё уыд, чи фёуёлахиз 
уыдзён, уый. Сё хъазуатон 
фембёлд ахицён 12:12 

хыгъдёй, фёлё уёлахиз 
лёвёрд ёрцыд Мёргъи-
ты Маратён, йё рамбылд 

очкотё хёрзхъёддёр кёй 
уыдысты, уый фёрцы. 
Хорз рауад тренер Эм-

зар Карелидзейы хъо-
мылгёнинаг Георгий 
Бутхудзейы архайд дёр. 
Георгий фарон 16 азы 
онг ёрыгётты ’хсён ссис 

Уёрёсейы 1-аг бынат 
рамбулёг. Ныр 18 азы онг 
богёлтты ерысты, 120 кг 

уёзы хёцгёйё, фёуёла-
хиз ёртё ныхмёлёу-
уёгыл ёмё кёронбёттё-
ны фембёлд Приморскийы 
крайы минёвар Дмитрий 
Ивановскиимё. Ацы 
фембёлды дёр Георгий 
тырныдта уёлахизмё, 

фёлё рёдыд ёруагъ-
та, ёмё уымёй спайда 
кодта йё ныхмёлёууёг. 
Георгий Бутхудзе бацахста 
2-аг бынат, ёмё уый 
банымайын хъёуы хорз 
ёнтыстыл. 
Ирыстойнаг богёлт-

тёй ма бронзё хёрзи-
уёгёй хорзёхджынгонд 
ссис Цёмёхъаты Нарты 
хъомылгёнинаг Къадзты 
Алан. Уый фёуёлахиз 
цыппар ныхмёлёууёгыл, 
фёлё ёрдёгкёрон-
бёттёны фёкъуыхцы ёмё 
ма уый фёстё сарёхст 
3-аг бынат рамбулыныл 92 
кг онг уёзы. 
Ёмткёй райсгёйё, нё 

лёппуты бёрёггёнёнтё 
хорзыл банымадта 
РЦИ-Аланийы иугонд ко-
мандёйы сёйраг тренер 
Уруймёгты Владимир: 
«Махён ахём бёрнон 
ерыстём нё фадат нё 
уыд фылдёр богёлттё 
арвитын, фёлё, кёй 
арвыстам, уыдон иууыл-
дёр сты арфёйы аккаг. 
Кёд се ’ппёт хёрзиу-
джытё нё рамбылдтой, 
уёддёр равдыстой хорз 
цёттёдзинад, ёмё сё 
мах стём разы».

БАСКАТЫ Уырызмёг

 Спортивон фидиуёг 

Хъёбысхёст

Хёрзиуджытё – 
Дард Хурыскёсёнёй

Цёрвкъахёнтё райдыдтой

Пошив 
матрацев и одеял, 
есть в наличии 
и на заказ; 

стирка и ческа 
шерсти.
Тел.: 

8-989-037-18-04.

